
ABSTRAKT
Qëllimi i kësaj teme është të identifikojë sfidat dhe mundësitë e rifunksionalizimit të një
objekti ekzistues që gjendet jashtë funksionit dhe t’i jepet funksioni i një qendre rinore.
Punimi është bërë duke u bazuar në ruajtjen e indentitetit dhe vlerave arkitektonike të
objektit të Gjykatës Themelore të Gjakovës, duke ju ofruar rinisë së Gjakovës një objekt
i cili i përmbush nevojat e tyre.
Përfitimet nga një qëndër rinore janë të rëndësishme si për nivel lokal ashtu edhe për
nivel shtëtëror. Gjakova njihet për një rini shumë aktive dhe me këtë ndërtesë synojmë
ta ngrisim edhe më shumë nivelin pjesëmarrjes së rinisë së Gjakovës në aktivitete për
zhvillim personal dhe për të mirën e komunitetit lokal.
Rifunksionalizimi i një ndërtese në qëndër rinore, me sipërfaqe prej 1120 m², dhe
shikimi i mundësisë për shtimin e një objekti aneks, për plotësimin e funksioneve të
ndërtesës. Krijimi i hapësirave private dhe hapësirave të përbashkëta, ndarja e tyre në
mënyrë të përshtatshme dhe nga orientimi i duhur.
Përveç sigurimit të kthinave të nevojshme për qendrën rinore, rëndësi të madhe në
projektimin e këtij objekti ka edhe ofrimi i sigurisë për të rinjtë, faktori ekologjik dhe
gjithashtu inkuadrimi në dizajn të ndërtesës kushtet për persona me aftësi të kufizuara.
Pozita e ndërtesës e favorizon funksionin e qendrës rinore, gjithashtu lehtëson edhe
dizajnimin e saj. Distanca e shkurtër me objektet kulturore, arsimore, qendrën e qytetit,
pjesën historike të qytetit dhe stacionin e autobusëve, e bën të lehtë qasjen në objekt për
të gjithë qytëtarët e qytetit si dhe për vizitorët. Të gjithë këta faktorë e bëjnë këtë
lokacion një pozitë ideale në qytetin e Gjakovës.

Fjalë kyçe: Arkitekturë, Rifunksiononalizim, Modernizmi , Ekologjia, Zhvillimi rinor.

ABSTRACT
The purpose of this thesis is to identify the challenges and opportunities for refunctionalizing an existing building that currently is out of function and transforming it
in a youth center. The design was made based on the preservation of the identity and
architectural values of the building- the Basic Court of Gjakova, offering the youth of
Gjakova a building that meets their needs.
The benefits of a youth center are important both locally and nationally. Gjakova is
known for its very active youth and with this building we aim to raise the level of
participation of Gjakova's youth in activities for personal development and for the
benefit of the local community.
Re-functionalizing a building in a youth center with an area of 1120 m², and looking at
the possibility of adding an annex building to complement the building's functions.
Creating private spaces and common spaces, separating them appropriately and from the
proper orientation.
In addition to providing the necessary facilities for the youth center, a great importance
in the design of this building is the provision of safety for the youth, the ecological
factor and also the design of the building for people with disabilities.
The position of the building favors the function of the youth center and also facilitates
its design. The short distance to the cultural and educational facilities, city center,
historic part of the city and the bus station makes it easy for all citizens and visitors to
access the building. All these factors make this location an ideal position in the city of
Gjakova.
Keywords: Architecture, Re-functionalization, Modernism, Ecology, Youth
Development.

1. HYRJE
Ndërtesa e cila është shfrytëzuar nga Gjykata Themelore e Gjakovës, nga fillimi i
shtatorit të vitit 2019 do të jetë jashtë funksionit pas zhvendosjes së Gjykatës në
objektin e ri. Ndërtesa në fjalë është ndërtuar gjatë viteve ’60 të shekullit XX, dhe i
përket rrymës së modernizmit. Ndërtesës i është kushtuar kujdes të veçantë gjatë gjithë
jetës së saj, pasi që është ndërtuar para se të themelohet Arkiva e qytetit të Gjakovës dhe
është ndër objektet e vetme të asaj kohe që iu është ruajtuar projekti i arkitekturës dhe ai
inxhinierik i ndërtesës, pavarësisht gjendjes së luftës në qytetin e Gjakovës deri pas
luftës në fund të shekullit XX.
Edhe pse ka pasur ndryshime gjatë ndërtimit, vizatimet e para ende ekzistojnë në
arkivën e qytetit.

Figura 1. Fasada Perendimore ( burimi: arkiva e qytetit data: maj,2019 )

Ndryshimet vërehen në fasadën e objektit dhe gjithashtu në pozitën e hyrjes së objektit
në planimetri. Hyrja është zhvendosur nga ana Perëndimore e objektit në atë Lindore,
për arsye të qasjes direktë nga rruga kryesore.

Figura 2. Planimetria e objektit ( burimi: arkiva e qytetit data: maj,2019)

Gjatë jetës së ndërtesëska pasur dy renovime nga të cilat kemi arritur të sigurojmë edhe
skicime nga arkitektët që kryen renovimin.

Figura 3 : Skica e katit perdhes ( burimi: arkiva e qytetit data: maj,2019)

Figura 4: Skica e katit I ( burimi: arkiva e qytetit data: maj,2019)

Figura 5: Skica e katit II ( burimi: arkiva e qytetit data: maj,2019)

Dhënia e një fuknsioni të ri ndërtesës parandalon degradimin e një objekti me vlerë
arkitektonike të tillë siç është ndërtesa e Gjykatës së Gjakovës. Rëndësi të veçantë duhet
kushtuar dizajnit dhe intervenimeve në objekt që të mos shkatërrohet indentiteti dhe stili
i saj arkitektonik siç ka ndodhur me shumë ndërtesa me vlerë në Kosovë.
Në foton e radhës vërehet një element tjetër i rëndësishëm i ndërtesës, përkatësisht
konstruksioni i përbërë nga kontraforet dhe nga sistemi pllakës kaseton, i cili i jep një
siguri me të madhe objektit në aspektin e kualitetit të konstruksionit si dhe është në
favor të aspektit vizual, që mund të përdoret gjatë dizajnimit të enterierit dhe ruajtjes së
karakterit të saj. Kontraforet mundësojnë që ndërtesa të ketë hapje të shumta në fasadën
e saj, e me këtë të lejojë hyrjen e ndriçimit natyral në sasi të konsiderueshme për arsye
ekologjike dhe për jetësimin e ndërtesës.

Figrua 6: Prerja gjatesore ( Burimi: arkiva e qytetit data: maj,2019 )

1.1 Përse të shndërrohet në Qendër Rinore?

Rinia në çdo vend të botës konsiderohet si e ardhmja e atij shteti dhe i jepet kujdes të
veçantë nevojave për ngritjen e kualitetit të jetës dhe zhvillimit të tyre. Krijimi i një
hapësire të përbashkët e cila do të përmbajë klasa për kurse të ndryshme si për fotografi,
kompjutera, arte, hapësira ku do të zhvillohen trajnime të ndryshme, hapësira për
argëtim, sport, rekreacion, e të tjera. Është shumë e rëndësishme për të arritur këtë
qëllim, sidomos për një rini aktive siç e ka qyteti i Gjakovës. Me shndërrimin në një
ndërtesë me këtë funksion, do të mund të rritet niveli arsimor, gjithashtu edhe të luftohet
numri i të rinjve të cilët marrin kahje jo te mirë. Kjo qendër rinore mund të hapë rrugën
edhe për qytetet tjera të Kosovës që të investojnë më shumë në rininë e tyre, për një të
ardhme më të mirë të shtetit tonë.
Objekti do t’i jepet për shfrytëzim dhe mirëmbajtje organizatës joqeveritare “KVRL
(Këshilli Vendor Rinor Lokal)”, e cila ka treguar sukses të madh deri tani me
organizimet e saja për rininë e qytetit edhe pa pasur kushte të tilla, e pas
funksionalizimit të ndërtesës me karakter të qendrës rinore pritet që edhe më shumë të
ketë pjesëmarrje nga rinia e qytetit për organizime të tilla.

2.

DEKLARIMI I PROBLEMIT HULUMTUES

Frank Wright Lloyd ka thënë "Arkitekti duhet të jetë një profet - profet në kuptimin e
vërtetë të termit - nëse ai nuk mund të shohë së paku dhjetë vjet përpara, mos e quaj atë
arkitekt”1. Pra nuk besoj se duhet të jesh arkitekt që të shohësh çfarë do të ndodhë me
objektin në rast se nuk do t’i kushtojmë rëndësi të veçantë. Ai do të degradohet, do
humbasin vlerat e tij arkitektonike dhe historike, do ti mbulohet indentiteti i tij me
ndonjë “fasadë” të dizajnit “modern”, siç kemi parë shumë raste tilla në Kosovë ditëve
të fundit- Fakulteti Teknik në Prishtinë, Menza e Studentëve në Prishtinë, Rilindja, e
shumë të tjera.

Figura 7. Pamje të Fakultetit Teknik para dhe pas ( burimi: http://lajmi.net/tag/fakultëtiteknik/Figura 12 dhe 13. Green screen front projection with props data: )

Diçka që veç ka filluar ti ndodhë edhe objektit në fjalë, i cili është projektuar me idetë e
kohës së modernizmit dhe ka pasur një kulm të rrafshët tipik për objektet e kësaj rryme.
Kulmi i rrafshët është mbuluar me kulm nga llamarina e cila është hapi i parë drejt
“krimit arkitektonik” ndaj kësaj ndërtese.

1

http://lajmi.net/tag/fakultëti-teknik/Figura 12 dhe 13. Green screen front projection
with props data:
16

Figura 8 –Foto nga gjendja ekzistuese burimi :

Figura 9 burimi: arkiva e

http://gjakove.gjyqësori-rks.org

Qytetit, data: maj,2019

Problem tjetër që paraqitet është uzurpimi i trotuarit dhe hapësirave të tjera publike
përreth objektit me anë të makinave, gjë që e vështirëson lëvizjen e lirë të këmbësorëve
dhe banorëve të lagjes, gjithashtu edhe ka zvogëluar hapësirat e gjelbërta përreth
objektit.

Figura 10- Foto nga gjendja ekzistuese burimi: http://gjakove.gjyqësori-rks.org

Intervenimet në objekt synohet të jenë në pajtueshmëri me standardet Evropiane për
ekologji, e cila do të ndikojë edhe në problemin e ndotjes së ambientit nga shfrytëzimi i
kësaj ndërtese.
Me eleminimin e këtyre problemeve shpresojmë të inkurajojmë edhe vetëdijësimin e
qytetarëve që të ndiqet shembulli i njëjtë në ndryshimet e ardhshme arkitektonike në
qytet, me qëllim të ndalohet vazhdimi i degradimit të qytetit.

3. METODOLOGJIA

Metodologjia është shkencë e përgjithshme ose e kufizuar në një të veçantë, apo kërkim
specifik. Metodologjia niset nga format logjike të procesit të njohurive dhe nga
mundësia e zbatimit të tyre të një shkence të caktuar ose të një kërkimi të caktuar
shkencor. E gjithë kjo rrjedh nëpër më shumë procese: proces i zbulimit të njohurive të
reja përmes kërkimit; proces i zbulimit shkencor; proces i sistematizimit të procedurave
përmes të cilave është arritur deri të zbulimet e reja shkencore; proces i prezantimit të
fakteve të arritura me përdorimin e metodave të dhëna.
Në arkitekturë zakonisht përdoren analiza për të ardhur në përfundimin e një hulumtimi,
fillojnë me analizat e erërave, diellosjes, orientimi, SWOT analizat dhe shumë analiza
tjera të lidhura me temat përkatëse.
Për hulumtimin e kësaj teme janë përdorur metodat krahasuese dhe përshkruese,
sigurimi i projektit ekzistues nga Arkiva e qytetit, kontaktimi dhe konsultime të
vazhdueshme me kryetarin e “KVRL” për hartimin e nevojave të tyre si qendër rinore
dhe evitimin e problemeve në dizajn që kundërshton funksionin e tyre si organizatë, dhe
pyetësorë drejt organizatës “KVRL”.

4.PËRSHKRIMI TEKNIK
Përshkrimi teknik ka për qëllim veçimin dhe përshkrimin e atributeve të ndërtesës së
dizajnuar. Me përshkrim teknik arrihet që të përshkruhen dhe të veçohen të gjitha ato
atribute të cilat me anën e pjesës grafike nuk mund të definohen qartë.
4.1

Lokacioni në kontekst të gjerë

Lokacioni i objektit të Qendrës Rinore, ndodhet në rrugën “Bardhyl Qaushi”, në afërsi
të qendrës së qytetit të Gjakovës. Ka qasje direkte në rrugën kryesore, përkatësisht
rrugën e cila lidh qytetin e Gjakovës me qytetin e Pejës, poashtu ka qasje të lehtë në
magjistralen për në kryeqytet- Pritshtinë. Në afërsi të ndërtesës gjenden një numër i
madh i objekteve arsimore si: Gjimnazi “ Hajdar Dushi”, Shkolla e Mesme Teknike,
Shkolla e Mesme e Mjekësisë, Universiteti Publik i Gjakovës “Fehmi Agani”, Sh.M.U
“Zekeria Rexha”, shtëpia e kulturës “Asim Vokshi”, biblioteka e qytetit, pjesa e vjetër e
qytetit, “Çarshia e Vjetër”, qendra e qytetit, etj.
Siç mund të vërehet më qartë në figurat e bashkangjitura.

Figura 11 – Lokacioni ( burimi : data www.google.com/maps/ data: qeshor,2019)
Perpunuar nga autori.

Figura 12 – Pikat kryesore të qytetit ( burimi : data www.google.com/maps/ data:
qeshor,2019), perpunuar nga autori.

Figura 13 – Lidhja me qytet fqinje ( burimi : data www.google.com/maps/ data:
qeshor,2019), perpunuar nga autori.

4.2

Analiza e lokacionit në kontekst të ngushtë

Lokacioni i Qendrës Rinore ka qarkullim të madh si për automjete për lidhjen me
qytetet fqinje dhe me fshatrat e Gjakovës, poashtu ka qarkullim të madh të këmbësorëve
për arsye të pozitës të objektit në afërsi të pikave kryesore të qytetit.

Figura 14- Rrugët kryesore dhe dytësore ( burimi : data www.google.com/maps/
data: qeshor,2019), perpunuar nga autori.

4.3 Koncepti
Koncepti në të cilën është bazuar rifunksionalizimi dhe ridizajnimi i objektit të Qendrës
Rinore ka rrjedhur nga idetë e modernizmit dhe qëllimi ka qenë që të intervenohet në
atë mënyrë që mos ti humbasin indentiteti dhe vlerat arkitektonike që ka objekti i cili i
takon stilit modernist. Mirëpo vërehet qartë se ndryshimet që ka pësuar gjatë viteve nuk
është se janë mbështetur në këto parime.

4.4 Funksioni
Qendra Rinore përveç ruajtjes së indentitetit të ndërtesës, është paramenduar që të ketë
funksionalitet dhe fleksibilitet, pasi që ndonjëherë funskionet dijnë të jenë mjaftë të
ndërlikuara dhe kaotike duke krijuar kështu një konfuzion tek vizitorët.
Funksioni kryesor i ndërtesës ka karakter edukativ dhe inovativ. Jemi munduar t’a
bëjmë sa më të pershtatshëm për shfrytëzuesit. Përveç këtij funksioni, ndërtesa
gjithashtu përmban edhe kthina të karakterit administrativ siç janë zyrat e “KVRL-së”
dhe funksion të banimit- ku etazha e fundit e objektit ekzistues do të shfrytëzohet për
banim, përkatësisht si konvikt.
Qendra Rinore përbëhet nga dy ndërtesa, ndërtesa ekzistuese që është shfrytëzuar më
parë nga Gjykata dhe nga ndërtesa e re aneks që iu është shtuar për të plotësuar
funksionet e ndërtesës. Ndërtesa e re është pozicionuar në pjesën prapa ndërtesës
ekzistuese, pjesë e cila është shfrytëzuar për parkimin e automjeteve nga Gjykata.
Ndërtesa ekzistuese lidhet me ndërtesën e re nga ana e jashtme përmes oborrit të
përbashkët si dhe me anë të urës lidhëse që lidhë etazhën e dytë të ndërtesës ekzistuese
me etazhën e dytë të ndërtesës së re.

4.5 Organizimi i planimetrive
Organizimi i planimetrive është bërë duke i ndarë funksionet nëpër etazha, dhe duke
marrë parasysh se objekti është i destinuar për rininë- kthinat me karakter relaksues dhe
rekreativ janë të shumta në numër.
Varësisht nga orientimi, shfrytëzueshmëria gjatë ditës dhe pozita në planimetri janë
organizuar edhe kthinat përkatëse nëpër etazha.
Është intervenuar edhe në parterin e ndërtesës, ku në pjesën e oborrit- hapësirë e cila
ishte degraduar dhe lënë anash pasi që gjendej prapa ndërtesës, përveç pozicionimit të
ndërtesës së re, gjithashtu është rregulluar edhe pjesa tjetër e oborrit ku është vendosur
një fushë sporti dhe disa ulëse përgjatë fushës. Në pjesën përpara objektit është
eleminuar përsëri hapësira që ishtë zaptuar nga automjetet për parkim, është liruar pjesa
e rrugës e cila është e paraparë të bëhet rruga me katër korsi për lidhje me magjistralen

22

Gjakoë-Pejë, trotuari është bërë funksional për këmbësorët, gjithashtu është lënë edhe
hapësira për shiritin e biçiklistëve. Trotuari është ndarë nga rruga me anë të shiritit të
gjelbrimit, për të ofruar siguri më të madhe për këmbësorët, arsye estetike dhe
gjithashtu edhe për izolim të zhurmës që vjen nga automjetet.

Figura 15: Situacioni i gjërë (burimi: punuar nga autori)

Në bodrumin e ndërtesës janë pozicionuar arkiva, depo, invertari dhe kaldatorja.
Në përdhesë të objektit ekzistues janë të pozicionuara klasat për kurse të ndryshme me
kthinat përcjellëse. Klasat që janë të pozicionuara në lindje, janë dizajnuar që të ofrojnë
fleksibilitet dhe sipas rastit mund të bashkohen dhe të përdoren si një hapësirë më e
madhe ose të shfrytëzohen si dy klasa.
Përdhesa e aneksit është një hapësirë e tërë, por është e ndarë vizualisht nga disa mure
të xhamit në mes të cilave është futur gjelbrim për t’i dhënë jetë ndërtesës. Është
planifikuar që të shfrytëzohet si hapësirë për trajnime, bashkë me pjesën që gjendet te
hyrja e cila është e destinuar si hapësirë për relaksim e që mund ti bashkangjitet pjesës

tjetër duke eleminuar ndarjen nga xhami për ndonjë event me karakter të ekzpozitës ose
diçka të ngjashme.

Figura 16: Organizimi i perdheses ( burimi: punuar nga autori)

Kati i parë i ndërtesës ekzistuese është destinuar për funksion me karakter administrativ,
përkatësisht përmban tri zyre për “KVRL”-n, një kthinë për takime, një zyre për “IT”,
hapësirë të përbashkët për relaksim dhe “Brainstorming”, si dhe kthinat përcjellëse.
Gjithashtu ka lidhje përmes urës me aneksin ku gjendet hapësira për
konferenca/seminare, por që mund të shfrytëzohet edhe si hapësirë për trajnime.

Figura 17: Organizimi i katit I (burimi: punuar nga autori)

Kati i dytë i ndërtesës ekzistuese përbëhet nga funksioni i banimit (konvikt / bujtinë), ku
janë pozicionuar dhoma një shtretërshe dhe dy shtretërshe, me orientim nga lindja e cila
është e preferueshme për kthinat të destinuara për fjetje, përcjellet nga kthina e
përbashkët që përmban edhe një kuzhinë e orientuar nga perëndimi sepse parashihet që
në atë periudhë të ditës të ketë shfrytëzim më të madh; hapësirës të destinuar si
bibliotekë me tavolina për lexim dhe rafte për libra, e orientuar nga jugu me qëllim që të
ketë ndriçim të mjaftueshëm gjatë gjithë ditës, dhe me urën lidhëse ku kulmi i saj është i
shfrytëzueshëm si kopsht për mbjellje të luleve, frutave dhe perimeve nga të rinjtë dhe
gjithashtu një pjesë që shfrytëzohet per zgarë, relaks, etj. Gjatë verës kur studentët nuk i
shfrytëzojnë këto kthina është menduar që dhomat mund të lëshohen me qera për
turistët sezonalë. Me mjetet financiare të ardhura nga këto kthina mendohet të mbulohet
një pjesë e madhe e shpenzimeve të Qendrës Rinore. Është menduar edhe për personat
me aftësi të kufizuara dhe janë evituar problemet eventuale që ata mund t’i hasin.

Në dhomën dy shtretërshe e cila gjendet në qendër të objektit, për arsye të afërsisë së
njëtrajtëshme me të gjitha kthinat tjera, është inkuadruar një person me aftësi të
kufizuara, me qëllim që të mos ndihet i veçuar nga të tjerët.
Konvikti/bujtina është paraparë të akomodojë deri në 10 persona.

Figura 18 – Dhomat njështretërshe dhe dyshtretërshe ( diagram i punuar nga vet
autori)

Gjithashtu edhe lidhja me ambientin e jashtëm është mjaft e lehtë dhe hyrja kryesore
është me pamje nga rruga.

Tabela 1 : Numri i dhomave në konvikte. ( burimi: punuar nga autori)
#

Emertimi

Sasia

%

1.

Njështretërshe

4

57%

2.

Dyshtretërshe
Totali

3
7

43%

4.6 Personat me aftësi të kufizuara
Në dizajn të ndërtesës janë inkuadruar strategjitë e dizajnit për përsona me aftësi të
kufizuara. Janë shtuar rampat në hyrje me pjerrtësi adekuate, janë shtuar ashensorë në
ndërtesën ekzistuese dhe është projektuar të këtë ashensorin e saj edhe objekti i ri.
Dyert janë me dimensione të përshtatshme dhe në çdo etazhë gjendet nga një wc për
persona me aftësi të kufizuara. Poashtu ne katin e dyte dhomat janë dizajnuar me
standarde, në mënyrë që këta persona të ndihen të integruar në shoqëri dhe jo të veçuar.
Me këtë synojmë që ta inkurajojmë edhe këtë pjesë të shoqërisë për të ndjekur aktivitete
të tilla.

4.7 Ruajtja e indentitetit
Me qëllim që të ruhet indentiteti dhe stili modernist i ndërtesës, ngjyra e verdhë e
fasadës ekzistuese është zëvendësuar me fasadë me teksturë betoni. Është eleminuar
klimatizimi vetanak i cili dëmtonte fasadën në aspektin vizual dhe është zëvendësuar me
klimatizim, ventilim të përbashkët me sistemin HVAC.
Hyrja është bërë më reprezentative dhe është formuar një strehë tek hyrja kryesore.
Hyrja e aneksit është thyer në këndin e njëjtë siç është tek hyrja kryesore, por për dallim
nga hyrja kryesore që është e nxjerr nga jashtë, kjo është futur brenda me qëllim të
zëvendësimit të erëmbrojtësit. Shkallët për evakuim janë pozicionuar nga ana
perëndimore e objektit me qëllim që mos të prishet fasada kryesore e objektit.
Për nga enterieri është eleminuar tavani i lëshuar nga pllakat e amstrongut, me qëllim që
të vihet në dukje konstruksioni i ndërtesës- përkatësisht pllaka me sistem kaseton.

Figura 19- Simetria e fasadës ( burimi: punuar nga autori)

4.8 Kthinat përbërëse të ndërtesës


Bodrumi
1. Dy arkiva
2. Depo invertari
3. Kaldatorja
4. Komunikimi Vertikal



Përdhesa – Objekti Ekzistues
1. Erëmbrojtësi
2. Hapësira për pritje dhe recepsioni
3. Klasa për kompjutera
4. Klasa për arte
5. Klasa për workshope
6. Nyjet sanitare
7. Komunikimi Vertikal



Përdhesa – Aneksi
1. Hapësira për trajnime
2. Hapësira për relaks
3. Nyjet sanitare
4. Komunikimi Vertikal



Kati I – Objekti Ekzistues
1. Komunikimi Vertikal
2. Hapësira për takime
3. Tre zyre për “KVRL”
4. Zyre për “IT”
5. Hapësira për relaks
6. Nyjet sanitare
7. Ura lidhëse



Kati I – Aneksi
1. Hapësira për konferenca/seminare
2. Ura lidhëse
3. Komunikimi Vertikal



Kati II – Objekti Ekzistues
1. Komunikimi Vertikal
2. Biblioteka
3. Katër dhoma njështretërshe
4. Tre dhoma dyshtretërshe
5. Hapësirë për relaks
6. Ura lidhëse

Kulmi – Aneksi
1. Kulm i shfrytëzueshëm
2. Ura lidhëse



Kulmi – Objekti Ekzistues
1. Kulm i pashfrytëzueshëm

2. Tabela 2: Etazhet e ndërtesave dhe sipërfaqet e tyre (burimi: punuar nga autori)
1. Bodrumi
2.
3.
4.
5.

Perdhesa ( N.E, A)
Kati I (N.E, A)
Kati II (N.E)
Kulmi (A)
TOTAL

130 m2
550 m2
550 m2
330 m2
220 m2
1780 m2

4.9

Materialet e aplikuara

Materialet e aplikuara në Qendër Rinore janë materiale ekologjike, me synim që të
përmirësohet ndikimi negativ i ndërtesës në ambientin e ndërtuar.
Janë ndërruar xhamat e ndërtesës me ato tre shtresorë, me shtresë mbrojtëse LOW-E.
Është përmirësuar shtresa izoluese e fasadës me stirodur. Në themele, për izlolim të
themeleve është përdorur xham i shkumëzuar, kurse në mure është përdorur lesh i gurit.
Kryesisht materiale të lehta nga ana e peshës por mjaft kualitative.
Gjithashtu është lënë mundësia që në të ardhmen e afërt të vendosen edhe panelet
solare, që mundësojnë përfitimin e energjisë nga dielli.
Sipas statistikave një student shfrytëzon dhomën e tij të konviktit më pak se 100 ditë në
vit, gjithashtu edhe gjatë kësaj kohe studenti kryesisht gjendet në dhomën e tij vetëm
pak kohë pasi të jetë zgjuar dhe për një kohë të shkurtër në mbrëmje. Pjesën tjetër të
ditës gjendet kryesisht në bibliotekë, në ligjërata, me shoqëri, etj. Në shumicën e rasteve
dritat harrohen ndezur dhe janë shpenzimi kryesor i këtyre dhomave.

Figura 20- Perdorimi i dhomes nga studenti gjatë 24 orëve. (burimi:
Shfrytëzueshmëria e dhomave të konviktit
Burimi:https://www.naahq.org/news-publications/controlling-energy-efficiency-studenthousing data: maj,2019

Zgjidhja për këtë është vendosja e dritave “LED” të cilat ndizen dhe fiken me anë të
senzorëve. I njëjti lloj i dritave të vendosen edhe në nyjet sanitare dhe në korridore.
Gjithashtu edhe shtimi i gjelbrimit përreth ndërtesës dhe në kulmin e gjelbërt ndikon në
ekologjinë e ndërtesës.

Figura 21: Kulmi i shfrytëzushëm ( burimi:
http://www.hoekstraroofing.com/Green-Roof-Specialists-Living-RoofingHoekstra-Roofing-Company-commercial-roofs-contractors-grand-rapids-MI.htm)

4.10 Arsyeja e mbjelljës së pemëve
Pemët gjithmonë kanë qenë miku më i mirë i qenieve të gjalla, përveç se na japin
oksigjen ato krijojnë hije dhe na mbrojnë nga dielli dhe rrezet e tij.
Arsyeja pse janë mbjellur pemë gjethrënëse është sepse gjatë verës krijojnë hije dhe nuk
lënë të futen rrezet e ngrohta të diellit në objekt- e freskon ambientin e brendshëm dhe e
bën më këndshëm për qëndrim. Kurse gjatë dimrit gjethet bien dhe mundësojnë qëtë
futen rrezet e diellit brenda në objekt duke i dhënë ngrohtësi dhe dritë të mjaftueshme.

5. DISKUTIM DHE PËRFUNDIM

Gjatë gjithë këtij procesi kemi kaluar faza të ndryshme, duke u nisur prej analizave e
deri tek finalizimi i tij, kemi ardhur në përfundim që një ndërtese me karakter të tillë i
mungon qytetit dhe rinisë së Gjakovës, prandaj e cilësojme si një projekt që do të
ndikonte pozitivisht sidomos në aspektin kulturor.
Është objekt me sipërfaqe të mjaftueshme, dhe është menduar që të projektohet në bazë
të rregullave të konstruksionit dhe projektimit, gjithmonë duke u bazuar në rregullativat
ligjore urbane nga KK i Gjakovës .
Do të ishte një nismë shumë e mirë nëse do të krijohen më shumë objekte të këtij
karakteri edhe në vendet tjera, sepse u ndihmojnë të rinjve të socializohen, të
zhvillohen, të edukohen dhe në këtë formë të bëhen më të denjë si njerëz dhe
profesionistë në të ardhmen.

7. SHTOJCAT GRAFIKE (APPENDIXES)
Pjesa grafike e temës së diplomës. Niveli Bachelor, Projekt komplet ideor:
1. Situacioni në kontekst të gjerë

P=1:500

2. Situacioni në kontekst të ngushtë

P=1:150

3. Baza e bodrumit

P=1:100

4. Baza e përdhesës

P=1:100

5. Baza e katit I

P=1:100

6. Baza e katit II

P=1:100

7. Baza e kulmit

P=1:100

8. Prerjet

P=1:100

9. Detajet

P=1:50

10. Fasadat

P=1:100

11. Prespektivat

